
Ebda oppożizzjoni għal konċentrazzjoni notifikata

(Il-Każ M.8785 — The Walt Disney Company/Twenty-First Century Fox)

(Test b'rilevanza għaż-ŻEE)

(2019/C 147/01)

Fis-6 ta’ Novembru 2018, il-Kummissjoni ddeċidiet li ma topponix il-konċentrazzjoni notifikata msemmija hawn fuq 
u li tiddikjaraha kompatibbli mas-suq intern. Din id-deċiżjoni hi bbażata fuq l-Artikolu 6(1)(b) flimkien 
mal-Artikolu 6(2) tar-Regolament tal-Kunsill (KE) Nru 139/2004 (1). It-test sħiħ tad-deċiżjoni hu disponibbli biss fl-Ingliż 
u ser isir pubbliku wara li jitneħħa kwalunkwe sigriet tan-negozju li jista’ jkun fih. Dan it-test jinstab:

— fit-taqsima tal-amalgamazzjoni tal-websajt tal-Kummissjoni dwar il-Kompetizzjoni (http://ec.europa.eu/competition/
mergers/cases/). Din il-websajt tipprovdi diversi faċilitajiet li jgħinu sabiex jinstabu d-deċiżjonijiet individwali ta' 
amalgamazzjoni, inklużi l-kumpanija, in-numru tal-każ, id-data u l-indiċi settorjali,

— f’forma elettronika fil-websajt EUR-Lex (http://eur-lex.europa.eu/homepage.html?locale=mt) fid-dokument li jġib 
in-numru 32018M8785. Il-EUR-Lex hu l-aċċess fuq l-internet għal-liġi Ewropea.

(1) ĠU L 24, 29.1.2004, p. 1.

Ebda oppożizzjoni għal konċentrazzjoni notifikata

(Il-Każ M.9305 — Sev.en Energy/Huaneng-Yudean/InterGen)

(Test b'rilevanza għaż-ŻEE)

(2019/C 147/02)

Fis-17 ta’ April 2019, il-Kummissjoni ddeċidiet li ma topponix il-konċentrazzjoni notifikata msemmija hawn fuq u li 
tiddikjaraha kompatibbli mas-suq intern. Din id-deċiżjoni hi bbażata fuq l-Artikolu 6(1)(b) tar-Regolament tal-Kunsill 
(KE) Nru 139/2004 (1). It-test sħiħ tad-deċiżjoni hu disponibbli biss fl-Ingliż u ser isir pubbliku wara li jitneħħa kwa
lunkwe sigriet tan-negozju li jista’ jkun fih. Dan it-test jinstab:

— fit-taqsima tal-amalgamazzjoni tal-websajt tal-Kummissjoni dwar il-Kompetizzjoni (http://ec.europa.eu/competition/
mergers/cases/). Din il-websajt tipprovdi diversi faċilitajiet li jgħinu sabiex jinstabu d-deċiżjonijiet individwali ta' 
amalgamazzjoni, inklużi l-kumpanija, in-numru tal-każ, id-data u l-indiċi settorjali,

— f’forma elettronika fil-websajt EUR-Lex (http://eur-lex.europa.eu/homepage.html?locale=mt) fid-dokument li jġib 
in-numru 32019M9305. Il-EUR-Lex hu l-aċċess fuq l-internet għal-liġi Ewropea.

(1) ĠU L 24, 29.1.2004, p. 1.

IL-KUNSILL

Konklużjonijiet tal-Kunsill dwar ir-relazzjonijiet tal-UE mal-Konfederazzjoni Żvizzera

(2019/C 147/03)

1. F’konformità mal-Konklużjonijiet tiegħu tat-28 ta’ Frar 2017 u l-11 ta’ Diċembru 2018, il-Kunsill ivvaluta l-istat 
ġenerali tar-relazzjonijiet tal-UE mal-Konfederazzjoni Żvizzera. Il-Kunsill ser jerġa’ jivvaluta l-istat ta’ dawn ir-relaz
zjonijiet, kif ukoll dawk mal-pajjiżi l-oħrajn tal-Ewropa tal-Punent li mhumiex membri tal-UE, sa tmiem l-2020, kif 
xieraq.

2. L-UE u l-Iżvizzera huma alleati mill-qrib u sħab ekonomiċi ewlenin. Il-livell ta’ interdipendenza ekonomika bejn 
l-UE u l-Iżvizzera huwa konsiderevoli, kemm f’termini ta’ negozju ta’ oġġetti kif ukoll servizzi u investiment dirett. 
Fl-istess ħin, il-kooperazzjoni tagħna tmur lil hin ħafna mill-benefiċċji ekonomiċi u kummerċjali reċiproċi, billi tko
pri spettru wiesa’ ta’ oqsma li jvarjaw mill-ġustizzja u l-affarijiet interni għar-riċerka, l-edukazzjoni u t-trasport, li 
kollha huma ta’ benefiċċju sinifikanti għaż-żewġ naħat. Fl-aħħar sentejn, ir-relazzjonijiet bejn l-UE u l-Iżvizzera 
komplew jintensifikaw.

3. Il-Kunsill japprezza l-kooperazzjoni kontinwa bejn l-UE u l-Iżvizzera dwar kwistjonijiet internazzjonali, billi jikkoor
dinaw il-pożizzjonijiet tagħhom dwar kwistjonijiet ta’ interess reċiproku f’fora multilaterali, f’oqsma bħall-ġlieda 
kontra t-tibdil fil-klima u l-protezzjoni ambjentali, il-promozzjoni tad-drittijiet tal-bniedem, l-istat tad-dritt, il-ġustiz
zja kriminali internazzjonali, il-konformità mad-dritt umanitarju internazzjonali, id-demokrazija, u l-iżvilupp soste
nibbli jew billi jippreservaw is-sistema ta’ kummerċ multilaterali. Il-Kunsill jilqa’ wkoll il-kooperazzjoni mill-qrib 
fl-oqsma tal-kooperazzjoni tal-iżvilupp, l-għajnuna umanitarja u l-protezzjoni ċivili, u jilqa’ l-iffirmar fit-28 ta’ April 
2017 ta’ Arranġement Amministrattiv bejn il-Kummissjoni (ECHO), l-Aġenzija Żvizzera għall-Iżvilupp 
u l-Kooperazzjoni, u l-Uffiċċju Federali għall-Protezzjoni Ċivili.

4. Il-Kunsill jilqa’ wkoll l-iffirmar fit-23 ta’ Novembru 2017 tal-arranġament bejn l-UE u l-Iżvizzera li jorbot l-iskemi 
għall-iskambju ta’ kwoti tal-emissjonijiet ta’ gassijiet serra tagħhom u jistieden lill-partijiet biex jiffinalizzaw il-proċe
duri meħtieġa biex jidħol fis-seħħ malajr kemm jista’ jkun. Billi joħolqu suq tal-karbonju aktar wiesa’ flimkien, l-UE 
u l-Iżvizzera qed juru l-impenn b’saħħtu tagħhom biex jilħqu l-objettivi li ttieħdu taħt il-Ftehim ta’ Pariġi.

5. Il-Kunsill jilqa’ l-kooperazzjoni mal-Iżvizzera dwar kwistjonijiet tal-PESK u b’mod partikolari l-parteċipazzjoni 
tal-Iżvizzera f’missjonijiet tal-PSDK, eż. fl-Ukrajna, is-Saħel u jinkoraġixxi lill-Iżvizzera biex issaħħaħ dan l-appoġġ. 
Barra minn hekk, il-Kunsill jinnota l-allinjament volontarju tal-Iżvizzera mal-miżuri restrittivi tal-UE skont xi jkun 
il-każ u jinkoraġġixxi lill-Iżvizzera biex tkompli bl-applikazzjoni mill-qrib u konsistenti tal-miżuri restrittivi inkluż 
il-prevenzjoni taċ-ċirkomvenzjoni tagħhom.

6. Il-Kunsill jirrikonoxxi b’sodisfazzjoni l-kooperazzjoni bejn l-UE u l-Iżvizzera fil-qasam tal-migrazzjoni internazzjo
nali inkluż il-ġestjoni tal-flussi, ir-rilokazzjoni tar-refuġjati u l-iżvilupp ta’ governanza fil-livell globali. Huwa jinko
raġġixxi lill-Iżvizzera biex tkompli bil-kooperazzjoni tagħha tul ir-Rotot tal-Mediterran tal-Lvant, Ċentrali 
u tal-Punent u jirrakkomanda aktar koordinazzjoni tal-isforzi.

7. Fil-kuntest tal-assoċjazzjoni tagħha mal-acquis ta’ Schengen u ta’ Dublin, l-Iżvizzerta tkompli tapplika l-acquis 
b’mod effiċjenti. B’mod partikolari, il-Kunsill jilqa’ l-iffirmar fit-8 ta’ Novembru 2018 tal-arranġament bejn l-Unjoni 
Ewropea u l-Iżvizzera dwar il-parteċipazzjoni tal-Iżvizzera fl-aġenzija Ewropea għall-ġestjoni operazzjonali ta’ sis
temi tal-IT fuq skala kbira fil-qasam tal-libertà, is-sigurtà u l-ġustizzja, eu-LISA. Il-Kunsill jilqa’ wkoll il-finalizzaz
zjoni tan-negozjati dwar il-EURODAC u d-Deċiżjonijiet Prüm dwar il-kooperazzjoni msaħħa tal-pulizija sabiex jiġu 
miġġielda t-terroriżmu u l-kriminalità internazzjonali, kif ukoll l-adozzjoni tal-ftehim dwar regoli supplementari 
marbutin mal-istrument għall-appoġġ finanzjarju għall-fruntieri esterni u l-viża, bħala parti mill-Fond għas-Sigurtà 
Interna fl-2014-2020. Il-Kunsill jirrikonoxxi l-kooperazzjoni kostruttiva u pożittiva tal-Iżvizzera, b’mod partikolari 
fil-kuntest tal-implimentazzjoni tal-Aġenda Ewropea dwar il-Migrazzjoni.

8. Ir-relazzjoni ta’ benefiċċju reċiproku tagħna timplika responsabbiltà kondiviża għas-suċċess fit-tul u s-sostenibbiltà 
tagħha. Il-Kunsill itenni li, billi tipparteċipa f’partijiet tas-suq intern u tal-politika tal-UE, l-Iżvizzera ma tkunx qed 
tinvolvi ruħha biss f’relazzjonijiet bilaterali iżda tkun qiegħda wkoll issir parteċipant f’żona ekonomika komuni, li 
titlob li jiġu aċċettati regoli u infurzar komuni. Mill-2008, permezz ta’ settijiet suċċessivi ta’ konklużjonijiet, 
il-Kunsill enfasizza li s-sistema preżenti ta’ ftehimiet bilaterali laħqet il-limiti tagħha, minħabba l-kumplessità tagħha, 
in-natura mhux kompluta tagħha u n-nuqqas ta’ kondizzjonijiet omoġeni li jirriżulta għaċ-ċittadini u n-negozji 
fl-oqsma tas-suq intern li tipparteċipa fihom l-Iżvizzera.

9. F’Mejju 2014, l-UE u l-Iżvizzera daħlu f’negozjati dwar qafas istituzzjonali komuni għal ftehimiet eżistenti u futuri, 
bil-ħsieb li jikkonsolidaw l-approċċ bilaterali u biex jiżviluppaw is-sħubija komprensiva bejn l-UE 
u l-Konfederazzjoni Żvizzera sal-potenzjal sħiħ tagħha. Wara aktar minn erba’ snin, in-negozjati waslu fi tmiemhom 
fl-aħħar tal-2018. In-negozjaturi sabu soluzzjonijiet ġusti u bilanċjati f’oqsma bħar-regoli għall-adozzjoni dinamika 
tal-acquis tal-UE mill-Iżvizzera, il-mekkaniżmu għas-soluzzjoni indipendenti tat-tilwim u d-dispożizzjonijiet biex tiġi 
żgurata aktar ċertezza legali, kif ukoll kondizzjonijiet ugwali għaċ-ċittadini u l-operaturi ekonomiċi tagħna. 
Il-Kunsill jiddispjaċih ħafna li l-Kunsill Federali Żvizzeru ma approvax dan l-eżitu f’Diċembru 2018 u jappella lill-
Kunsill Federali sabiex jappoġġa t-test negozjat tal-Ftehim Qafas Istituzzjonali u jippreżentah għall-adozzjoni lill-
Assemblea Federali hekk kif tkun tlestiet il-konsultazzjoni tal-partijiet ikkonċernati fir-rebbiegħa tal-2019. Il-Kunsill 
jenfasizza li l-konklużjoni tal-Ftehim Qafas Istituzzjonali abbażi tat-test preżenti hija prekondizzjoni għall-UE għall-
konklużjoni ta’ ftehimiet futuri dwar il-parteċipazzjoni Żvizzera fis-suq intern tal-UE kif ukoll element essenzjali 
biex tittieħed deċiżjoni dwar aktar progress lejn aċċess għas-suq li jkun ta’ benefiċċju reċiproku. Dan għandu jipper
metti l-konsolidazzjoni tal-approċċ bilaterali, b’tali mod li jiġu żgurati s-sostenibbiltà tiegħu u l-iżvilupp ulterjuri.

10. Il-Kunsill itenni li l-moviment liberu tal-persuni huwa pilastru fundamentali tal-politika tal-UE u li s-suq intern 
u l-erba’ libertajiet tiegħu huma indiviżibbli. F’dan il-kuntest, il-Kunsill ifaħħar lill-Iżvizzera għall-isforzi impenjati 
tagħha biex timplimenta r-riżultat tal-inizjattiva popolari “Kontra l-Migrazzjoni tal-Massa” tad-9 ta’ Frar 2014 b’mod 
li huwa kompatibbli mad-drittijiet taċ-ċittadini tal-UE skont il-Ftehim dwar il-Moviment Liberu tal-Persuni (FMPA). 
Il-Kunsill jilqa’ l-konferma tal-Iżvizzera li, wara l-adozzjoni ta’ ordinanza ta’ implimentazzjoni tat-8 ta’ Diċembru 
2017, dawk li qed ifittxu x-xogħol fl-UE u ż-ŻEE ser ikunu jistgħu jirreġistraw maċ-ċentri reġjonali tal-impjiegi. 
Madankollu, il-Kunsill jiddispjaċih dwar id-deċiżjoni li ttieħdet mill-Iżvizzera fis-7 ta’ Diċembru 2018 biex testendi 
l-miżuri tranżizzjonali tal-ħaddiema Kroati u l-Kroati li jaħdmu għal rashom għal aktar mill-perijodu inizjali ta’ 
sentejn, u għalhekk jistieden lill-Iżvizzera biex tikkunsidra li tqassar il-perijodu ta’ applikazzjoni ta’ dawn il-miżuri 
tranżizzjonali.

11. Il-Kunsill, permezz ta’ settijiet suċċessivi ta’ konklużjonijiet fl-2012, l-2014 u l-2017, appella lill-Iżvizzera biex tin
volvi ruħha f’negozjati dwar it-tiġdid tal-kontribuzzjoni finanzjarja għat-tnaqqis tad-differenzi soċjali u ekonomiċi 
fl-UE li għandhom ikunu proporzjonati mal-benefiċċji sinifikanti li l-Iżvizzera tieħu mill-parteċipazzjoni tagħha 
fis-suq intern. F’dan ir-rigward, il-Kunsill jieħu nota tal-adozzjoni mill-Kunsill Federali Żvizzeru fit-28 ta’ Settembru 
2018 tal-proposta għat-tieni kontribuzzjoni finanzjarja tal-Iżvizzera lill-UE. Din it-tieni kontribuzzjoni, li għandha 
tiġġedded fuq l-istess bażi ta’ dik maqbula fil-Memorandum ta’ Qbil tal-2006, hija parti integrali mir-relazzjoni 
ġenerali bejn l-UE u l-Iżvizzera u hija wkoll maħsuba biex tkompli ssaħħaħ ir-rabtiet politiċi, ekonomiċi u kulturali 
bejn l-Iżvizzera u l-Istati Membri tal-UE. Il-Kunsill jistenna adozzjoni fi żmien qasir u bla kondizzjonijiet 
tal-proposta mill-Assemblea Federali Żvizzera. Il-Kunsill jenfasizza wkoll l-importanza li tinżamm kooperazzjoni 
koordinata f’dan il-qasam f’konformità maċ-ċiklu ta’ programmar pluriennali tal-UE.

12. L-UE u l-Iżvizzera jkomplu jgawdu minn relazzjoni kummerċjali b’saħħitha u stabbli, li jibbenefikaw minnha 
ż-żewġ naħat. Madankollu, il-ftehim ta’ kummerċ ħieles tal-1972, li huwa l-bażi tar-relazzjoni ekonomika mill-qrib 
tagħna, ma ġiex aġġustat għall-iżvilupp fir-regoli internazzjonali tal-kummerċ minn dakinhar. Għaldaqstant, 
il-Kunsill jappella biex tibda t-triq għall-modernizzazzjoni tal-ftehimiet li jirregolaw ir-relazzjonijiet kummerċjali 
bejn l-Iżvizzera u l-Unjoni Ewropea, b’mod partikolari l-ftehim ta’ kummerċ ħieles. Jenħtieġ li jiġi indirizzat b’mod 
urġenti l-aċċess imtejjeb għas-suq Żvizzeru għall-operaturi mill-UE, b’mod partikolari fis-setturi agroalimentari 
u tas-servizzi.

13. Il-Kunsill itenni t-tħassib tiegħu dwar l-implimentazzjoni inkonsistenti ta’ ċerti ftehimiet u l-applikazzjoni mill-Iżviz
zera ta’ miżuri u prattiki leġislattivi sussegwenti li mhumiex kompatibbli ma’ dawk il-ftehimiet, b’mod partikolari 
mal-FMPA. F’dan il-kuntest, il-Kunsill iħeġġeġ lill-Iżvizzera sabiex tieħu kontroll tal-acquis rilevanti tal-UE, b’mod 
partikolari fil-qasam tal-ħaddiema stazzjonati, u sabiex tħassar jew tadatta miżuri ta’ akkumpanjament li l-Iżvizzera 
tapplika għall-operaturi ekonomiċi tal-UE li jipprovdu servizzi fit-territorju tagħha, f’konformità mal-prinċipji tal-UE 
tal-proporzjonalità u n-nondiskriminazzjoni.

14. Il-Kunsill jilqa’ d-dħul fis-seħħ tal-ftehim bejn l-UE u l-Iżvizzera dwar l-iskambju awtomatiku ta’ informazzjoni 
tal-kontijiet finanzjarji fl-1 ta’ Jannar 2017 u l-ewwel skambji awtomatiċi bejn l-Iżvizzera u l-Istati Membri tal-UE li 
saru f’Settembru tal-2018.

15. Il-Kunsill jilqa’ d-djalogu miftuħ mal-Iżvizzera u ser ikompli jissorvelja l-progress li sar biex jitwettqu r-riformi rile
vanti previsti sa issa biex jiġu indirizzati kwistjonijiet identifikati mill-Grupp dwar il-Kodiċi tal-Kondotta tal-UE 
dwar it-Tassazzjoni tal-Intrapriżi. B’mod partikolari, il-Kunsill jilqa’ l-adozzjoni mill-Assemblea Federali Żvizzera 
fit-28 ta’ Settembru 2018 tal-leġislazzjoni li tieħu post ċerti reġimi u prattiċi tat-taxxa preferenzjali li jikkostitwixxu 
kompetizzjoni tat-taxxa dannuża b’sett ġdid ta’ miżuri aċċettati internazzjonalment, f’konformità mad-Dikjarazzjoni 
Konġunta bejn l-Istati Membri tal-UE u l-Iżvizzera dwar kwistjonijiet tat-taxxa tal-kumpanniji. Il-Kunsill jappella 
għall-promulgazzjoni rapida tar-riforma.

C 147/4 MT Il-Ġurnal Uffiċjali tal-Unjoni Ewropea 29.4.2019



IL-KUMMISSJONI EWROPEA

Rata tal-kambju tal-euro (1)

Is-26 ta’ April 2019

(2019/C 147/04)

1 euro =

Munita Rata tal-kambju

USD Dollaru Amerikan 1,1133

JPY Yen Ġappuniż 124,45

DKK Krona Daniża 7,4654

GBP Lira Sterlina 0,86340

SEK Krona Żvediża 10,5738

CHF Frank Żvizzeru 1,1372

ISK Krona Iżlandiża 136,00

NOK Krona Norveġiża 9,6653

BGN Lev Bulgaru 1,9558

CZK Krona Ċeka 25,705

HUF Forint Ungeriż 322,11

PLN Zloty Pollakk 4,2878

RON Leu Rumen 4,7597

TRY Lira Turka 6,6242

AUD Dollaru Awstraljan 1,5824

Munita Rata tal-kambju

CAD Dollaru Kanadiż 1,5020
HKD Dollaru ta' Hong Kong 8,7337
NZD Dollaru tan-New Zealand 1,6739
SGD Dollaru tas-Singapor 1,5175
KRW Won tal-Korea t'Isfel 1 292,46
ZAR Rand ta' l-Afrika t'Isfel 16,0481
CNY Yuan ren-min-bi Ċiniż 7,4991
HRK Kuna Kroata 7,4165
IDR Rupiah Indoneżjan 15 804,41
MYR Ringgit Malażjan 4,6079
PHP Peso Filippin 58,074
RUB Rouble Russu 72,1131
THB Baht Tajlandiż 35,614
BRL Real Brażiljan 4,4134
MXN Peso Messikan 21,2210
INR Rupi Indjan 77,9495

(1) Sors: rata tal-kambju ta' referenza ppubblikata mill-Bank Ċentrali Ewropew.

IL-KUMMISSJONI AMMINISTRATTIVA GĦALL-
KOORDINAZZJONI TAS-SISTEMI TAS-SIGURTÀ SOĊJALI

IR-RAKKOMANDAZZJONI Nru H2

tal-10 ta’ Ottubru 2018

rigward l-inklużjoni ta’ karatteristiċi ta’ awtentikazzjoni fid-Dokumenti Portabbli maħruġ mill-
istituzzjoni ta’ Stat Membru u li juru l-pożizzjoni ta’ persuna għall-finijiet tal-applikazzjoni 

tar-Regolamenti (KE) Nru 883/2004 u (KE) Nru 987/2009 tal-Parlament Ewropew u tal-Kunsill

(Test b’rilevanza għaż-ŻEE u għall-Iżvizzera)

(2019/C 147/05)

IL-KUMMISSJONI AMMINISTRATTIVA GĦALL-KOORDINAZZJONI TAS-SISTEMI TAS-SIGURTÀ SOĊJALI,

Wara li kkunsidrat l-Artikolu 72(a) tar-Regolament (KE) Nru 883/2004 tal-Parlament Ewropew u tal-Kunsill 
tad-29 ta’ April 2004 dwar il-koordinazzjoni ta’ sistemi ta’ sigurtà soċjali (1), li skontu l-Kummissjoni Amministrattiva 
hija responsabbli biex tittratta l-kwistjonijiet amministrattivi kollha jew il-kwistjonijiet kollha ta’ interpretazzjoni li jirri
żultaw mid-dispożizzjonijiet ta’ dan ir-Regolament u tar-Regolament (KE) Nru 987/2009 tal-Parlament Ewropew 
u tal-Kunsill tas-16 ta’ Settembru 2009 li jistabbilixxi l-proċedura għall-implimentazzjoni tar-Regolament (KE) 
Nru 883/2004 dwar il-koordinazzjoni tal-iskemi ta’ sigurtà soċjali (2),

Wara li kkunsidrat l-Artikolu 5 tar-Regolament (KE) Nru 987/2009 dwar il-valur legali tad-dokumenti u l-evidenza ta’ 
sostenn li juru l-pożizzjoni ta’ persuna,

Filwaqt li taġixxi skont il-kundizzjonijiet stipulati fl-Artikolu 71(2) tar-Regolament (KE) Nru 883/2004,

Billi:

1. L-Artikolu 5 tar-Regolament (KE) Nru 987/2009 jipprevedi li d-dokumenti maħruġa mill-istituzzjoni ta’ Stat Mem
bru u li juru l-pożizzjoni ta’ persuna għall-finijiet tal-applikazzjoni tar-Regolamenti (KE) Nru 883/2004 u (KE) 
Nru 987/2009 għandhom jiġu aċċettati mill-istituzzjoni tal-Istat Membru l-ieħor sakemm dawn ma jkunux ġew 
irtirati jew iddikjarati invalidi mill-Istat Membru li fih ikunu nħarġu.

2. Il-Kummissjoni Amministrattiva tiddetermina l-istruttura u l-kontenut ta’ Dokumenti Portabbli li għandhom jintu
żaw mill-Istati Membri kollha għal dan il-għan.

3. Biex tiġi żgurata l-applikazzjoni korretta tar-regoli ta’ koordinazzjoni, huwa importanti li dawn id-dokumenti jkoll
hom karatteristiċi ta’ sigurtà aktar b’saħħithom.

4. Il-Kummissjoni Amministrattiva adottat ir-Rakkomandazzjoni Nru A1 rigward il-ħruġ tal-attestazzjoni msemmija 
fl-Artikolu 19(2) tar-Regolament (KE) Nru 987/2009 tal-Parlament Ewropew u tal-Kunsill (3) li jipproponi miżuri 
għall-prevenzjoni tal-falsifikazzjoni, tad-Dokument Portabbli A1.

5. Huwa rakkomandat li l-miżuri għall-prevenzjoni tal-falsifikazzjoni, adottati fir-Rakkomandazzjoni A1 b’rabta 
mad-Dokument Portabbli A1 tiġi applikata wkoll għal Dokumenti Portabbli oħra mogħtija lil persuni li juru 
l-pożizzjoni legali tagħhom għall-fini tal-applikazzjoni tar-Regolamenti (KE) Nru 883/2004 u (KE) Nru 987/2009.

6. L-Istati Membri jistgħu jiddeċiedu li ma japplikawx din ir-rakkomandazzjoni b’rabta mad-Dokumenti Portabbli li 
ma jurux il-pożizzjoni legali tal-persuni, li l-fini ewlenija tagħhom hija l-komunikazzjoni ta’ informazzjoni bejn 
l-istituzzjoni kompetenti u l-persuna konċernata, jiġifieri d-Dokumenti Portabbli P1 u U3.

7. Il-Karta tal-Assigurazzjoni tas-Saħħa tal-Unjoni Ewropea, li għandha karatteristiċi speċifiċi deskritti fid-dettall 
fid-Deċiżjoni Nru S1 tat-12 ta’ Ġunju 2009 dwar il-Karta tal-Assigurazzjoni tas-Saħħa tal-Unjoni Ewropea (4) 
u d-Deċiżjoni Nru S2 tat-12 ta’ Ġunju 2009 dwar l-ispeċifikazzjonijiet tekniċi tal-Karta Ewropea tal-Assigurazzjoni 
tas-Saħħa (5) hija eskluża mill-kamp ta’ applikazzjoni ta’ din ir-rakkomandazzjoni.

(1) ĠU L 166, 30.4.2004, p. 1.
(2) ĠU L 284, 30.10.2009, p. 1.
(3) ĠU C 183, 29.5.2018, p. 5.
(4) ĠU C 106, 24.4.2010, p. 23.
(5) ĠU C 106, 24.4.2010, p. 26.

PERMEZZ DAN TA’ HAWNHEKK TIRRAKKOMANDA LIS-SERVIZZI U L-ISTITUZZJONIJIET KOMPETENTI LI:

1. Sabiex tiġi evitata l-falsifikazzjoni tad-Dokumenti Portabbli maħruġa mill-istituzzjoni ta’ Stat Membru lil persuna u li 
juru l-pożizzjoni tagħha għall-iskop tal-applikazzjoni tar-Regolamenti (KE) Nru 883/2004 u (KE) Nru 987/2009, 
huwa rakkomandat li l-karatteristiċi ta’ awtentikazzjoni ikunu inklużi f’dawn id-dokumenti, jiġifieri:

a. fejn id-Dokumenti Portabbli jinħarġu b’mod manwali, dawn jenħtieġ li jinkludu firma manwali u timbru tal-linka 
u tiġi stampata fuq iż-żewġ paġni ta’ folja. Il-folji jenħtieġ li jinhemżu flimkien b’tali mod li ma jistgħux jiġu 
sseparati faċilment. Dan jista’ jsir, pereżempju, billi jintlew fuq nett fir-rokna tax-xellug, jiġu stejpiljati f’din 
ir-rokna u jiġu ttimbrati fuq in-naħa ta’ wara;

b. fejn id-Dokumenti Portabbli jinħarġu elettronikament, huma għandu jkollhom numru tas-serje jew numru tal- 
identifikazzjoni fuq kull paġna. F’dan il-każ, mhumiex meħtieġa l-firma manwali u t-timbru tal-linka.

2. Barra minn hekk, huwa rakkomandat li kull Dokument Portabbli maħruġ jiġi rreġistrat b’tali mod li l-awtentiċità 
tiegħu tista’ tiġi vverifikata faċilment u malajr mill-istituzzjoni emittenti.

3. L-Istati Membri għandhom jinfurmaw lill-Kummissjoni Amministrattiva dwar il-modi differenti kif jinħarġu 
d-Dokumenti Portabbli mill-istituzzjonijiet tagħhom fil-kamp ta’ applikazzjoni ta’ din ir-rakkomandazzjoni. Id-dele
gazzjonijiet fil-Kummissjoni Amministrattiva għandhom jaqsmu din l-informazzjoni mal-istituzzjonijiet rispettivi 
tagħhom.

4. Din ir-Rakkomandazzjoni għandha tiġi ppubblikata f’Il-Ġurnal Uffiċjali tal-Unjoni Ewropea. Din għandha tidħol fis-seħħ 
fl-ewwel jum tax-xahar wara l-pubblikazzjoni tagħha.

Il-President tal-Kummissjoni Amministrattiva

Bernhard SPIEGEL

V

(Avviżi)

PROĊEDURI DWAR L-IMPLIMENTAZZJONI TAL-POLITIKA 
TAL-KOMPETIZZJONI

IL-KUMMISSJONI EWROPEA

Notifika minn qabel ta’ konċentrazzjoni

(Il-Każ M.9329 — TDR Capital/NKD Group)

Każ li jista’ jiġi kkunsidrat għal proċedura ssimplifikata

(Test b'rilevanza għaż-ŻEE)

(2019/C 147/06)

1. Fis-16 ta’ April 2019, il-Kummissjoni rċeviet notifika ta’ konċentrazzjoni proposta skont l-Artikolu 4 
tar-Regolament tal-Kunsill (KE) Nru 139/2004 (1).

Din in-notifika tikkonċerna l-impriżi li ġejjin:

— TDR Capital LLP (TDR Capital, ir-Renju Unit),

— NKD Holdings GmbH (il-Ġermanja), NKD Österreich Holding GmbH (l-Awstrija), u Sun Fortune Ltd. (Honk Kong) 
(flimkien- il-Grupp NKD, il-Ġermanja)

TDR Capital takkwista, fit-tifsira tal-Artikolu 3(1)(b) tar-Regolament tal-Għaqdiet il-kontroll tat-totalità tal-Grupp NKD.

Il-konċentrazzjoni hija mwettqa permezz ta’ xiri ta’ ishma.

2. L-attivitajiet kummerċjali tal-impriżi kkonċernati huma:

— għal TDR Capital: ditta ta’ ekwità privata, li għandha investiment f’kumpaniji f’varjetà ta’ setturi, inklużi pompi 
tal-petrol u operazzjonijiet ta’ bejgħ bl-imnut u ta’ konvenjenza konnessi ma’ dawk l-istazzjonijiet tal-petrol.

— għall-Grupp NKD: bejjiegħ bl-imnut ta’ oġġetti b’valur skontat li jbigħ ħwejjeġ, tessuti tad-dar, u prodotti durabbli 
(bħal ġugarelli, diversi apparati elettroniċi u prodotti tad-dawl) fil-Ġermanja, fl-Awstrija, fl-Italja, fis-Slovenja 
u fil-Kroazja.

3. Wara eżami preliminari, il-Kummissjoni tqis li t-tranżazzjoni notifikata tista’ taqa’ fil-kamp ta’ applikazzjoni 
tar-Regolament dwar l-Għaqdiet. Madankollu, id-deċiżjoni finali dwar dan il-punt hija riżervata.

Skont l-Avviż tal-Kummissjoni dwar proċedura ssimplifikata għat-trattament ta’ ċerti konċentrazzjonijiet skont 
ir-Regolament tal-Kunsill (KE) Nru 139/2004 (2) jenħtieġ li jiġi nnutat li dan il-każ jista’ jiġi kkunsidrat għal trattament 
skont il-proċedura stabbilita fin-Notifika.

4. Il-Kummissjoni tistieden lil terzi persuni interessati biex jibagħtulha l-kummenti li jista’ jkollhom dwar l-operaz
zjoni proposta.

Il-kummenti jridu jaslu għand il-Kummissjoni mhux aktar tard minn għaxart ijiem wara d-data ta’ din il-pubblikazzjoni. 
Jenħtieġ li r-referenza li ġejja dejjem tiġi speċifikata:

M.9329 — TDR Capital/NKD Group

(1) ĠU L 24, 29.1.2004, p. 1 (ir-“Regolament dwar l-Għaqdiet”).
(2) ĠU C 366, 14.12.2013, p. 5.

Il-kummenti jistgħu jintbagħtu lill-Kummissjoni permezz tal-posta elettronika, permezz tal-faks jew bil-posta. Uża 
d-dettalji ta’ kuntatt ta’ hawn taħt:

Email: COMP-MERGER-REGISTRY@ec.europa.eu

Faks +32 22964301

Indirizz postali:

European Commission
Directorate-General for Competition
Merger Registry
1049 Bruxelles/Brussel
BELGIQUE/BELGIË

RETTIFIKA

Rettifika għall-avviż tal-Kummissjoni skont l-Artikolu 17(5) tar-Regolament (KE) Nru 1008/2008 
tal-Parlament Ewropew u tal-Kunsill dwar regoli komuni għall-operat ta’ servizzi tal-ajru 

fil-Komunità

Sejħa għall-offerti rigward l-operat ta’ servizzi tal-ajru bi skeda skont l-obbligi tas-servizz pubbliku

(Il-Ġurnal Uffiċjali tal-Unjoni Ewropea C 39 tal-1 ta’ Frar 2019)

(2019/C 147/07)

F’paġna 17, ir-raba’ ringiela tat-tabella,

minflok: “Skadenza għat-tressiq tal-applikazzjonijiet u tal-offerti It-8 ta’ April 2019 (16.00, ħin lokali)”,

aqra: “Skadenza ġdida għat-tressiq tal-applikazzjonijiet u tal-offerti Is-6 ta’ Mejju 2019 (12.00, ħin lokali)”.

